
Նախագիծ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅՈՒՆ

Ո Ր Ո Շ ՈՒ Մ

N _____-Ն
 
«ՇԻՐԱԿԻ ԱԿԱԴԵՄԻԿՈՍ Մ. ԹՈՒՄԱՆՅԱՆԻ ԱՆՎԱՆ ՊԵՏԱԿԱՆ ԳՅՈՒՂԱՏՆՏԵՍԱԿԱՆ ՔՈԼԵՋ» ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅՈՒՆԸ ՎԵՐԱԿԱԶՄԱԿԵՐՊԵԼՈՒ, «ՀԱՅԱՍՏԱՆԻ ՊԵՏԱԿԱՆ ԱԳՐԱՐԱՅԻՆ ՀԱՄԱԼՍԱՐԱՆ» ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅԱՆ ՄԱՍՆԱՃՅՈՒՂ ՍՏԵՂԾԵԼՈՒ, ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ԳՈՒՅՔ ԱՄՐԱՑՆԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2005 ԹՎԱԿԱՆԻ ՍԵՊՏԵՄԲԵՐԻ  15-Ի N 1567-Ն ՈՐՈՇՄԱՆ
 ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
----------------------------------------------------------------------------------------------------------------

Հայաստանի Հանրապետության քաղաքացիական օրենսգրքի 63-րդ հոդվածի,  64-րդ հոդվածի 2-րդ մասի և «Պետական ոչ առևտրային կազմակերպությունների մասին» Հայաստանի Հանրապետության օրենքի 13-րդ հոդվածի 2-րդ մասի «զ» ենթա​կետի պահանջներին  համապատասխան`  Հայաստանի Հանրապետության կառավա​րությունը  որոշում է. 

1. Հայաստանի  Հանրապետության   գյուղատնտեսության   նախարարության  «Շիրակի ակադեմիկոս Մ. Թումանյանի անվան պետական գյուղատնտեսական քոլեջ» պետական ոչ առևտրային կազմակեր​պու​թյունը միացման ձևով վերակազմակերպել` միացնելով «Հայաստանի պետական ագրարային համալսարան» պետական ոչ առևտրային կազմակերպությանը:

2. Ստեղծել  «Հայաստանի պետական ագրարային համալսարան» պետական ոչ առևտրային կազմակերպության «Շիրակի ակադեմիկոս Մ.Թումանյանի անվան պետական գյուղատնտեսական քոլեջ»  մասնաճյուղ:
3. Սահմանել, որ «Շիրակի ակադեմիկոս Մ. Թումանյանի անվան պետական գյուղատնտեսական քոլեջ» պետական ոչ առևտրային կազմակերպության իրավահաջորդը  «Հայաստանի պետական ագրարային համալսարան» պետական ոչ առևտրային կազմակերպությունն է, և վերջինիս են անցնում  միացված իրավաբանական անձի իրավունքներն ու պարտականությունները՝ փոխանցման ակտին համապատասխան: 

 4. Հայաստանի Հանրապետության կրթության և գիտության նախարարին`

  1) Հայաստանի  Հանրապետության գյուղատնտեսության նախարարի հետ համատեղ ապահովել գույքի հանձնման-ընդունման աշխատանքների կատարումը, միացման պայմանագրի և փոխանցման ակտի հաստատումը,
 2)  ապահովել`

ա. «Շիրակի ակադեմիկոս Մ. Թումանյանի անվան պետական գյուղատնտեսական քոլեջ» պետական ոչ առևտրային կազմակերպության գործունեության դադարման և «Շիրակի ակադեմիկոս Մ. Թումանյանի անվան պետական գյուղատնտեսական քոլեջ» մասնաճյուղի Հայաստանի Հանրապետության իրավաբանական անձանց պետական ռեգիստրում գրանցումը` «Հայաստանի պետական ագրարային համալսարան» պետական ոչ առևտրային կազմակերպության միջոցների հաշվին,

 բ. միացման ձևով վերակազմակերպվող` նախկին «Շիրակի ակադեմիկոս Մ. Թումանյանի անվան պետական գյուղատնտեսական քոլեջ» պետական ոչ առևտրային կազմակերպության ուսանողների հետագա ուսումնառությունը:
5.   Հայաստանի Հանրապետության  կրթության և գիտության նախարարության «Ախուրյանի Ն.Աղբալյանի անվան ավագ դպրոց» պետական ոչ առևտրային կազմակերպությանն ամրացված  Հայաստանի Հանրապետության  Շիրակի մարզի  Ախուրյան համայնքի Չարենցի 3 փողոցի թիվ 1 հասցեում գտնվող 4748.5 հազար դրամ սկզբնական արժեքով  ու  578.0 քառ.մետր ընդհանուր մակերեսով  ուսումնական մասնաշենքը և 2089.5 հազար դրամ  սկզբնական արժեքով   ու  600.0 քառ.մետր ընդհանուր մակերեսով ավտոտնակները /ուսումնական մասնաշենքի և ավտոտնակների փաստացի մակերեսի համար հիմք ընդունել սեփականության  իրավունքի  պետական  գրանցման վկայականում  նշված մակերեսը/  հետ վերցնել և ամրացնել  «Հայաստանի պետական ագրարային համալսարան» պետական ոչ առևտրային կազմակերպությանը` միջին մասնագիտական  կրթական ծրագիր իրականացնելու  նպատակով:

6. Հայաստանի Հանրապետության  կրթության և գիտության նախարարին` սույն որոշումն ուժի մեջ մտնելուց հետո, երկամսյա ժամկետում, ապահովել սույն որոշման  4-րդ կետում նշված շենք-շինությունների  հանձնման-ընդունման աշխատանքների կատարումը և գույքային իրավունքների պետական գրանցումը`  այն իրականացնելով «Հայաստանի պետական ագրարային համալսարան» պետական ոչ առևտրային կազմակերպության միջոցների հաշվին:

7. Հայաստանի  Հանրապետության    կառավարության   2005  թվականի      սեպտեմբերի 15-ի «Հայկական գյուղատնտեսական ակադեմիա» պետական ոչ առևտրային կազմակերպությունը վերանվանելու, «Հայաստանի պետական ագրարային համալսարան» պետական ոչ առևտրային կազմակերպության կանոնադրությունը հաստատելու, Հայաստանի Հանրապետության կառավարության 2002 թվականի ապրիլի 27-ի N 471 որոշման մեջ փոփոխություններ կատարելու և մայիսի 31-ի N 643 որոշումն ուժը կորցրած ճանաչելու մասին» N 1567-Ն որոշ​ման հավելվածով  հաստատված «Հայաստանի պետական ագրարային համալսարան» պետական ոչ առևտրային կազմակերպության» կանոնադրության`

1) 3-րդ կետում լրացնել հետևյալ բովանդակությամբ նոր պարբերություն` 
«Հայաստանի պետական ագրարային համալսարան» պետական ոչ առևտրային կազմակերպությունը «Խաղողապտղագինեգործություն», «Ագրոկենսատեխնոլոգիա»,  «Հրանտ Պետրոսյանի անվան հողագիտության ագրոքիմիայի և մելիորացիայի» գիտական կենտրոնների և «Շիրակի ակադեմիկոս Մ. Թումանյանի անվան պետական գյուղատնտեսական քոլեջ» պետական ոչ առևտրային կազմակերպության իրավահաջորդն է:»,
2) 33-րդ կետը  «Հրանտ Պետրոսյանի անվան հողագիտության, ագրոքիմիայի և մելիորացիայի գիտական կենտրոն» բառերից հետո լրացնել «Շիրակի ակադեմիկոս Մ.Թումանյանի անվան պետական գյուղատնտեսական քոլեջ» բառերով,
3) 34-րդ կետի վերջին նախադասությունը շարադրել  հետևյալ նոր խմբագրությամբ` 
«Համալսարանում միջին մասնագիտական կրթական ծրագրերով ուսուցումը կազմակերպվում է համալսարանի կազմում գործող քոլեջներում ու մասնաճյուղում և շրջանավարտներին տրվում է միջին մասնագիտական կրթության ավարտական փաստաթուղթ (դիպլոմ) և դրա ներդիրը:»,
4) 41-րդ կետից հանել «կրտսեր» բառը:
8. Հայաստանի Հանրապետության ֆինանսների նախարարին` Հայաստանի Հանրապետության կրթության և գիտության նախարարի և Հայաստանի Հանրապետության գյուղատնտեսության նախարարի կողմից ներկայացված հաշվարկների հիման վրա` սահմանված կարգով կատարել ծախսերի վերաբաշխում:

9. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:
ՀՀ կրթության և գիտության նախարար Արմեն Աշոտյան
ՀԻՄՆԱՎՈՐՈՒՄ
ՀՀ կառավարության  որոշման նախագծի ընդունման վերաբերյալ

1. Անհրաժեշտությունը 

Հայաստանի Հանրապետության կառավարության ««Շիրակի ակադեմիկոս Մ. Թումանյանի անվան պետական գյուղատնտեսական քոլեջ» պետական ոչ առևտրային կազմակեր​պու​թյունը վերակազմակերպելու, «Հայաստանի պետական ագրարային համալսարան» պետական ոչ առևտրային կազմակերպության մասնաճյուղ ստեղծելու, անհատույց օգտագործման իրավունքով գույք ամրացնելու  և Հայաստանի Հանրապետության կառավարության 2005 թվականի սեպտեմբերի 15-ի N 1567-Ն որոշ​ման մեջ լրացումներ և փոփոխություններ կատարելու մասին»  որոշման նախագծի ընդունումը պայմանավորված է «Հայաստանի Հանրապետության նախնական մասնագիտական /արհեստագործական/ և միջին մասնագիտական կրթության զարգացման հայեցակարգի ու Հայաստանում մասնագիտական կրթության բարեփոխումների 2009-2011 թվականների միջոցառումների ծրագրին և ժամանակացույցին հավանություն տալու մասին» ՀՀ կառավարության 2008 թվականի դեկտեմբերի 18-ի նիստի N 51 արձանագրային որոշման պահանջներով և ՀՀ Նախագահի 2010 թվականի դեկտեմբերի 18-ի ՆՀ-313-Ն հրամանագրով հաստատված  «Հայաստանի Հանրապետության և Եվրոպական Միության միջև «Մասնագիտական կրթության և ուսուցման /ՄԿՈՒ/ բարեփոխման շարունակության և զբաղվածության հայեցակարգի մշակում» ծրագրի ֆինանսավորման համաձայնագրի»  պայման 4-ի 4.1 կետով, համաձայն որի, նախատեսված է վերանայել մասնագիտական ուսումնական հաստատությունների առկա համակարգը և նվազեցնել գոյություն ունեցող ուսումնական հաստատությունների թիվը: 
Նախապես` քննարկվել է Շիրակի ակադեմիկոս Մ. Թումանյանի անվան պետական գյուղատնտեսական քոլեջը Գյումրու Մ. Նալբանդյանի անվան պետական մանկավարժական ինստիտուտին միավորման հարցը, սակայն հաշվի առնելով ՀՀ գյուղատնտեսության նախարարության առաջարկը` «Շիրակի ակադեմիկոս Մ.Թումանյանի անվան պետական գյուղատնտեսական քոլեջ» ՊՈԱԿ-ը միացման  ձևով  վերակազմակերպելու և     միացնել «Հայաստանի  պետական ագրարային համալսարան»  ՊՈԱԿ-ին, Հայաստանի Հանրապետության  կրթության և գիտության նախարարությունը նպատակահարմար է գտնում «Ախուրյանի Ն.Աղբալյանի անվան ավագ դպրոց» պետական ոչ առևտրային կազմակերպությանն ամրացված  ուսումնական մասնաշենքը հետ վերցնել և ամրացնել  «Հայաստանի պետական ագրարային համալսարան» պետական ոչ առևտրային կազմակերպությանը` այն միջին մասնագիտական  կրթական ծրագիր իրականացնելու  նպատակով:


2. Ընթացիկ իրավիճակը և խնդիրները  

Շիրակի ակադեմիկոս Մ. Թումանյանի անվան պետական գյուղատնտեսական քոլեջը գործում է Գյումրու Մ. Նալբանդյանի անվան պետական մանկավարժական ինստիտուտի մասնաշենքի 2-րդ և 3-րդ հարկերում՝ վարձակալական հիմունքներով: Շենքային պայմանները չեն բավարարում ուսումնական գործընթացը բնականոն կազմակերպելու  համար, իսկ նյութատեխնիկական բազան տարածք չունենալու պատճառով գտնվում է տարբեր կազմակերպությունների տարածքներում՝ անհնարին դարձնելով դրանց օգտագործումը:  

3. Տվյալ բնագավառում իրականացվող քաղաքականությունը 

ՄԿՈՒ համակարգում ներկայումս տարվող քաղաքականության փոփոխություն սույն որոշման նախագծի ընդունման դեպքում  չի ակնկալվում:

4. Կարգավորման նպատակը և բնույթը

Սույն որոշման ընդունման դեպքում կբարելավվի Հայաստանի Հանրապետության միջին մասնագիտական կրթության և ուսուցման որակը` պետական կրթական չափորոշիչների և ծրագրերի պահանջներին համապատասխան:

5. Նախագծի մշակման գործընթացում ներգրավված ինստիտուտները և անձինք


Նախագծի մշակմանը այլ ինստիտուտներ և անձիք  չեն մասնակցել:

6. Ակնկալվող արդյունքը

Սույն որոշման ընդունման արդյունքում կբարձրանա ուսումնական հաստատության կառավարման արդյունավետությունը, կբարելավվեն շենքային պայմանները՝ հնարավորություն ստեղծելով մեկ հաստատության ներսում ապահովել տարբեր մասնագիտական կրթական ծրագրերի իրականացումը:
Արմեն Աշոտյան

ՏԵՂԵԿԱՆՔ
ՀՀ կառավարության  որոշման նախագծի ընդունման կապակցությամբ այլ օրենքներում և իրավական ակտերում փոփոխություններ և լրացումներ 
կատարելու անհրաժեշտության բացակայության մասին
Հայաստանի Հանրապետության կառավարության ««Շիրակի ակադեմիկոս Մ. Թումանյանի անվան պետական գյուղատնտեսական քոլեջ» պետական ոչ առևտրային կազմակեր​պու​թյունը վերակազմակերպելու, «Հայաստանի պետական ագրարային համալսարան» պետական ոչ առևտրային կազմակերպության մասնաճյուղ ստեղծելու, անհատույց օգտագործման իրավունքով գույք ամրացնելու  և Հայաստանի Հանրապետության կառավարության 2005 թվականի սեպտեմբերի 15-ի N 1567-Ն որոշ​ման մեջ լրացումներ և փոփոխություններ կատարելու մասին»  որոշման նախագծի ընդունումն այլ օրենքներում և իրավական ակտերում փոփոխություններ և լրացումներ կատարելու անհրաժեշտություն չի առաջացնում:

ՏԵՂԵԿԱՆՔ
ՀՀ կառավարության  որոշման նախագծի ընդունման կապակցությամբ Հայաստանի Հանրապետության պետական բյուջեում ծախսերի և եկամուտների էական 
ավելացման կամ նվազեցման բացակայության մասին
Հայաստանի Հանրապետության կառավարության ««Շիրակի ակադեմիկոս Մ. Թումանյանի անվան պետական գյուղատնտեսական քոլեջ» պետական ոչ առևտրային կազմակեր​պու​թյունը վերակազմակերպելու, «Հայաստանի պետական ագրարային համալսարան» պետական ոչ առևտրային կազմակերպության մասնաճյուղ ստեղծելու, անհատույց օգտագործման իրավունքով գույք ամրացնելու  և Հայաստանի Հանրապետության կառավարության 2005 թվականի սեպտեմբերի 15-ի N 1567-Ն որոշ​ման մեջ լրացումներ և փոփոխություններ կատարելու մասին» որոշման նախագծի ընդունումը Հայաստանի Հանրապետության պետա​կան բյուջեում ծախսերի և եկամուտների էական ավելացում կամ նվազեցում չի առաջացնում:

ԱՄՓՈՓԱԹԵՐԹ
Հայաստանի Հանրապետության կառավարության ««Շիրակի ակադեմիկոս Մ. Թումանյանի անվան պետական գյուղատնտեսական քոլեջ» պետական ոչ առևտրային կազմակեր​պու​թյունը վերակազմակերպելու, «Հայաստանի պետական ագրարային համալսարան» պետական ոչ առևտրային կազմակերպության մասնաճյուղ ստեղծելու, անհատույց օգտագործման իրավունքով գույք ամրացնելու  և Հայաստանի Հանրապետության կառավարության 2005 թվականի սեպտեմբերի 15-ի N 1567-Ն որոշ​ման մեջ լրացումներ և փոփոխություններ կատարելու մասին» որոշման նախագծի ընդունման վերաբերյալ շահագրգիռ գերատեսչություններից ստացված 

դիտողությունների և առաջարկությունների վերաբերյալ

	1.
	ՀՀ գյուղատնտեսության նախարարություն, 2011-12-01 թիվ ՍԿ/05.1/6076-11 գրություն
	        Նախագծի 1-ին կետում «կազմակերպությանը» բառից հետո լրացնել «և ստեղծել «Հայաստանի պետական ագրարային համալսարան» պետական ոչ առևտրային կազմակերպու​թյան «Շիրակի ակադեմիկոս Մ.Թումանյանի անվան պետական գյուղատնտեսական քոլեջ»  մասնաճյուղ» բառերը:
	Ընդունված է: 
	Կատարվել է համապատասխան լրացում:

	2.
	ՀՀ տարածքային կառավարման նախարարություն, 2011-12-05 թիվ  03/15/7753-11 գրություն
	Առաջարկություններ և դիտողություններ չունի
	
	

	3.
	Հայաստանի պետական ագրարային համալսարան, 2011-11-30 թիվ 33/01-18-1856 գրություն
	      1.Որոշման նախագծի 1-ին կետում նշված չէ , թե քոլեջը ինչպիսի կարգավիճակով է միացվելու համալսարանին: Եթե նկատի է ունեցվել, որ քոլեջը պետք է գործի համալսարանի անմիջական կառավարմամբ՝ կառուցվածքային ստորաբաժանման կարգավիճակով, ապա համալսարանն առարկում է հարցի այդպիսի լուծմանը, քանի որ համալսարանի շուրջ 100կմ հեռավորության վրա գտնվող ուսումնական կառույցի նկատմամբ հնարավոր չէ իրականացնել անմիջական կառավարում: Այդ կարգի բոլոր կազմակերպությունները համալսարանին միացվել են մասնաճյուղի կարգավիճակով, բնականաբար նկատի ունենալով, որ մասնաճյուղն ըստ օրենքի ունի կառավարման համապատասխան մարմիններ, որոնք համալսարանի ղեկավարությամբ իրականացնում են մասնաճյուղի անմիջական կառավարումը և բնականոն գործունեությունը: 

      Հաշվի առնելով նշված կարևոր հանգամանքը՝ առաջարկում ենք որոշման նախագծի  1–ին կետը վերջին՝  <<Կազմակերպությունը>>  բառից հետո լրացնել հետևյալ բառերով <<ԵՎ  ստեղծել>>  <<Հայաստանի պետական ագրարային համալսարան>> պետական ոչ առևտրային կազմակերպության <<Շիրակի ակադեմիկոս Մ.Թամանյանի անվան պետական գյուղատնտեսական քոլեջ>>  մասնաճյուղը>> :
	Ընդունված է:
	Կատարվել է համապատասխան լրացում:

	
	
	     2. Որոշման նախագծի 6-րդ կետի 2-րդ ենթակետում <<Գործող քոլեջներում>> բառերի փոխարեն նշել՝ <<Գործող քոլեջներում և մասնաճյուղում>>:
	Ընդունված է:
	Կատարվել է համապատասխան լրացում:

	
	
	  3. Քանի որ որոշման նախագծի 2-րդ կետում  արդեն իսկ սահմանված է, որ քոլեջի իրավահաջորդը հանդիսանում է համալսարանը, ապա հասկանալի չէ որոշման նախագծի 6-րդ կետի 1-ին  ենթակետի անհրաժեշտությունը՝ համալսարանի կանոնադրության 3-րդ կետում նույն բովանդակությամբ լրացում կատարելու մասին: Այնուհանդերձ եթե այդպիսի լրացում կատարելը պարտադիր է համարվում, ապա առաջարկում ենք այդ կետում նշել նաև ՀՀ կառավարության 02.06.2011թ N 768 –Ն որոշմամբ համալսարանին միացված գիտական կենտրոնների անվանումները և ըստ այդմ որոշման նախագծի 6-րդ կետի 1-ին ենթակետը շարադրել հետևյալ խմբագրությամբ.

         1/ <<Հայաստանի պետական ագրարային համալսարան>>  պետական ոչ առևտրային կազմակերպությունը
<<Խաղողապտղագինեգործություն>>, <<Ագրոկենսատեխնոլոգիա>>,  Հրանտ Պետրոսյանի անվան հողագիտության ագրոքիմիայի և մելիորացիայի>> գիտական կենտրոնների   և <<Շիրակի ակադեմիկոս Մ.Թումանյանի անվան պետական գյուղատնտեսական քոլեջ>>  պետական ոչ առևտրային կազմակերպությունների իրավահաջորդն է:
	Ընդունված է:
	Կատարվել է համապատասխան լրացում:

	4.
	ՀՀ ԿԱ անշարժ գույքի կադաստրի պետական կոմիտե, 2011-11-30 թիվ  Ե/7.2/5900-11 գրություն
	Առաջարկություններ և դիտողություններ չունի
	
	

	5.
	ՀՀ ԿԱ պետական գույքի կառավարման վարչություն, 2011-12-01 թիվ  01/13.24/4396-11 գրություն
	1. Հայաստանի Հանրապետության  կրթության և գիտության նախարարության <<Ախուրյանի Ն.Աղբալյանի անվան ավագ դպրոց>> պետական ոչ առևտրային կազմակերպությանն ամրացված անշարժ գույքը գտնվում է ՀՀ  Շիրակի մարզի  Ախուրյան համայնքի Մ. Ավետիսյան 3 հասցեում և հաշվառված է ՀՀ կառավարությանն առընթեր պետական գույքի կառավարման վարչության հաշվեկշռում, որի զբաղեցրած հողամասի մակերեսը կազմում է 0,511հա, իսկ շենք, շինությանը 1106.31քմ:
	
	Հայաստանի Հանրապետության կառավարության 2011թ. մայիսի 5-ի թիվ 540-Ն որոշման համաձայն <<ՀԳԱ-ի Ախուրյանի հենակետային վարժարան>> պետական ոչ առևտրային կազմակերպությունը միացման ձևով վերակազմակերպել և  միացվել  է <<Ախուրյանի  Ն.Աղբալ​յանի անվան ավագ դպրոց>> պետական ոչ առևտրային կազմակերպությանը: Փոխանցման ակտի համաձայն վերջինիս են փոխանցվել <<ՀԳԱ-ի Ախուրյանի հենակետային վարժարան>> պետական ոչ առևտրային կազմակերպությանն ամրացված, Ախուրյան համայնքի  Չարենցի 3 հասցեում գտնվող շենք -շինությունները:

Նշված հասցեի շենք – շինությունները  ներկայումս անշարժ գույքի պետական գրանցում չունեն, սակայն նախարարությունը  կատարում է համապատասխան աշխատանքներ`  գրանցումը իրականացնելու համար: Նշված աշխատանքների ավարտից հետ  համաձայն Հայաստանի Հանրապետության  կառավարության 26..01.06թ. N346-Ն որոշման համաձայն վերոնշված շենք-շինությունները կհանձնվեն Վարչության տնօրինությանը:

	
	
	 2. ներկայացված նախագծում նշված կազմակերպություններին ամրացված անշարժ գույքի վերաբերյալ դրույթները հակասում են ՀՀ կառավարության 26.01.06թ. N346-Ն որոշման պահանջներին, որի կապակցությամբ անհրաժեշտ է հստակեցնել անշարժ գույքի տնօրինման և օգտագործման հետ կապված մասերը` դրանք համապատասխանեցնելով վերը նշված որոշման պահանջներին,
	
	

	
	
	3. <<Իրավական ակտերի մասին>> ՀՀ օրենքի  45-րդ հոդվածի 11-րդ կետի համաձայն՝ իրավական ակտերում պետական և տեղական ինքնակառավարման մարմինների անվանումների կրճատումներն արգելվում են, ուստի անհրաժեշտ է նախագծում <<ՀՀ>> հապավումները բացել, 
	Ընդունված է:
	Կատարվել է համապատասխան փոփոխություն:

	
	
	      4. նախագծի 7-րդ կետում <<գյուղատնտեսության>> բառից առաջ անհրաժեշտ է ավելացնել <<Հայաստանի Հանրապետության>> բառերը:
	Ընդունված է:
	Կատարվել է համապատասխան փոփոխություն:

	6.
	ՀՀ ֆինանսների նախարարություն, 2011-12-05 թիվ 1/4.3-2/88484-11 գրություն
	Նախագծի 3-րդ կետի 1-ին ենթակետում <<ինչպես նաև>> արտահայտությունից հետո ավելացնել <<նշված գույքի կազմի և արժեքի,>> արտահայտությունը:
	Ընդունված է:
	Կատարվել է համապատասխան լրացում:

	7.
	ՀՀ արդարադատության նախարարություն, 2011-12-28 թիվ 01/8407-11 գրություն
	1. Նախագծի նախաբանում անհրաժեշտ է հղում կատարել նաև «Իրավական ակտերի մասին» Հայաստանի Հանրապետության օրենքի 70-րդ հոդվածի 1-ին մասին:

2. Նախագծի 7-րդ կետի 2-րդ ենթակետը վերախմբագրման կարիք ունի: Հիշյալ ենթակետն անհրաժեշտ է շարադրել հետևյալ խմբագրությամբ. «33-րդ կետը  «Հրանտ Պետրոսյանի անվան հողագիտության, ագրոքիմիայի և մելիորացիայի գիտական կենտրոն» բառերից հետո լրացնել հետևյալ բովանդակությամբ՝ «Շիրակի ակադեմիկոս Մ.Թումանյանի անվան պետական գյուղատնտեսական քոլեջ» բառերով»:
	Ընդունված է:
	Կատարվել են համապատասխան փոփոխությունները:

























































































































































